Na temelju ¢lanka 90. stavak 1. i 3. Ustava Hercegovacko-neretvanskog kantona, Skupstina
Hercegovacko-neretvanskog kantona na sjednici odrzanoj 23. decembar 1996. godine donosi

ODLUKU
o proglasenju Ustava

Hercegovacko-neretvanskog kantona

Proglasava se Ustav Hercegovacko-neretvanskog kantona koji je usvojila Skupstina Hercegovacko-
neretvanskog kantona na sjednici odrzanoj 23. decembra 1996. godine.

II

Ustav Hercegovacko-neretvanskog kantona stupa na snagu u ponoc¢ 23. decembra 1996. godine.

Broj: I11-015-01/96 Predsjednik

Mostar, 23. decembra 1996. godine Ivan Bender, dipl.iur. v.r.

USTAV



Hercegovacko-neretvanskog kantona

I. USPOSTAVLIANIJE KANTONA

Clan 1.

Hrvati i BoSnjaci, kao konstitutivni narodi, zajedno sa ostalima ostvarujuci svoja suverena prava
uspostavljaju Hercegovacko-neretvansku Zupaniju-kanton (u daljem tekstu: «Kanton»).

Clan 2.

Kanton je federalna jedinica Federacije Bosne i Hercegovine (u daljem tekstu: «Federacija») sa posebnim
rezimom.

Teritorij i granice Kantona utvrdit ¢e se posebnim propisom.

Clan 3.

Ovim Ustavom uspostavljaju se organi kantonalne vlasti, osigurava zastita prava i sloboda utvrdenih
Ustavom Federacije i ovim Ustavom.

Clan 4.

Sastav svih organa vlasti u Kantonu i u opéinama mora odrzavati nacionalnu strukturu stanovnistva
Kantona, odnosno opcine, ukoliko Ustavom Federacije nije drukcije utvrdeno.

Clan 5.



Sluzbeno naziv kantona je: Hercegovacko-neretvanski kanton.

Clan 6.

Sjediste Kantona je u Mostaru.

Clan 7.

Kanton ima grb, zastavu i pecat, kao i druge simbole o kojima odlucuje Skupstina Kantona.

Za prihvacanje simbola potrebna je veéina glasova u Skupstini Kantona, ukljuCuju¢i vecinu glasova
bosnjackih poslanika i vecinu glasova hrvatskih poslanika.

Simboli Kantona upotrebljavat ¢e se u skladu sa zakonom.

Clan 8.

Sluzbeni jezici Kantona su bosanski i hrvatski jezik.
Sluzbeno pismo je latinica.

Ostali jezici se mogu koristiti kao sredstva komunikacije i nastave, u skladu sa zakonom.

II. LJUDSKA PRAVA I TEMELINE SLOBODE

Clan 9.

U izvrSavanju svojih nadleznosti Kanton:

a) preuzima sve potrebite mjere zaStite ljudskih i nacionalnih prava i sloboda utvrdenih Ustavom
Federacije i predvidenim instrumentima Ustava Federacije i djeluje u skladu sa Ustavom Federacije i
ovim Ustavom.

b) izvrSava svoje nadleznosti vodedi raCuna o nacionalnoj strukturi stanovnistva u svakoj opcini.



Clan 10.

Sve izbjeglice i raseljena lica imaju pravo slobodnog povratka u prebivalista iz kojih su prognani.

Sve osobe imaju pravo, u skladu sa federalnim i kantonalnim zakonodavstvom, da im se vrati sva imovina
oduzeta u toku etnickog progona, kao i na nadoknadu sve imovine koja im ne moze biti vracena.

Sve izjave i obaveze date i preuzete pod prisilom, posebno one koje se ticu odricanja od prava na zemlju
i drugu imovinu, smatraju se niStavnim.

Clan 11.

Sudovi i drugi organi kantonalne vlasti primjenjuju i poStuju prava i slobode predvidene u aktima
navedenim u Ustavu i Aneksu na Ustav Federacije.

Clan 12.

Sva organi Kantona ¢e, u okviru saradnje koju ostvaruju organi Federacije, ostvarivati saradnju sa
medunarodnim promatrackim tijelima za ljudska prava osnovanim za Bosnu i Hercegovinu, kao i s nadzornim
tijelima osnovanim instrumentima navedenim u Aneksu na Ustav Federacije.

III. SARADNJA SA OMBUDSMANIMA

Clan 13.

Organi Kantona i opéina osiguravaju saradnju sa ombudsmanima.

Clan 14.

Organi Kantona i opéina ¢e ombudsmanima, na njihov zahtjev, omoguditi ispitivanje djelatnosti bilo koje
institucije Kantona ili opcine, kao i bilo koje druge institucije ili osobe koje su negirale ljudsko dostojanstvo, prava
ili slobode, ukljucujuci provodenje etnickog progona ili odrZzavanja njegovih posljedica, omoguditi i istrazivanja



svih sluzbenih dokumenata ukljucujuci tajne, kao i sudske i upravne spise i omoguditi saradnju svake osobe
ukljucujuci bilo kog sluzbenika, posebno u pribavljanju potrebnih informacija, dokumenata i spisa.

Kanton ¢e ombudsmanima u izvrSavanju njihovih funkcija omoguditi prisustvovanje sudskim i upravnim
postupcima kao i sastancima drugih organa, te pristup i kontrolu svih mjesta gdje su osobe liSene slobode,
zatvorene ili gdje rade.

Organi Kantona i opéina su obvezni razmotriti izvjeS¢e ombudsmana i odgovoriti u roku koji on odredi.

IV. DJELOKRUG KANTONALNE VLASTI

Clan 15.

Kanton ima sve nadleznosti koje nisu Ustavom Federacije izriCito povjerene federalnoj vlasti ili koje nisu
Ustavom Federacije utvrdene kao zajednicke ovlasti Federacije i Kantona a posebno za:

a) uspostavljanje i nadziranje policijskih snaga koje ¢e imati jedinstvene federalne uniforme sa
kantonalnim oznakama,

b) utvrdivanje obrazovne politike, ukljucujuéi donosenje propisa o obrazovanju i osiguranju obrazovanja,
c) utvrdivanje i provodenje kulturne politike,

d) utvrdivanje stambene politike, ukljucujuéi donoSenje propisa koji se ticu uredivanja i izgradnje
stambenih objekata,

e)  utvrdivanje politike koja se tie reguliranja i osiguranja javnih sluzbi,

f) donosenje propisa o koriStenju lokalnog zemljista, ukljucujuéi zoniranje,

g) donosenje propisa o unapredenju lokalnih poslova i dobrotvornih aktivnosti,

h)  donosenje propisa o lokalnim postrojenjima za proizvodnju energije i osiguranje njihove dostupnosti,

i) utvrdivanje politike u vezi sa osiguranjem radija i televizije, ukljucuju¢i i donoSenje propisa o
osiguranju njihovog rada i izgradnji,

i) provodenje socijalne politike i uspostavu sluzbi socijalne zastite,
k)  stvaranje i provedbu politike kantonalnog turizma: razvoj turistickih resursa,

)} finansiranje djelatnosti kantonalne vlasti ili njenih organa oporezivanjem, zaduzivanjem ili drugim
sredstvima.

Clan 16.



U skladu sa Ustavu Federacije, Kanton i Federacija odgovorni su za:
a) garanciju i provedbu ljudskih prava;
b) zdravstvo;
c)  politiku zastite Covjekove okoline;
d)  komunikacijsku i transportnu infrastrukturu;
e)  socijalnu politiku;
f) provedbu zakona i drugih propisa o drzavljanstvu;
g) imigraciju i azil;
h) turizam;

i) koristenje prirodnih bogatstava.

Clan 17.

Nadleznosti iz ¢lanka 16. Ustava mogu seostvarivati zajednicki ili odvojeno, ili od strane Kantona uz
koordinaciju sa federalnom vlascu, u skladu sa odredbama Ustava Federacije i zakona.

Nacin ostvarivanja nadleznosti iz stava 1. ovog ¢lana Kanton ¢e s Federacijom uredivati na trajnoj osnovi.

Clan 18.

Kanton moze, u skladu sa zakonom Kantona delegirati federalnu vlast svoje odredene nadleznosti.

Zakon iz prethodnog stava donosi se dvotrecinskom vecinom glasova, ukljuCujuci vecinu glasova
hrvatskih poslanika i vecinu glasova bosnjackih poslanika.

Clan 19.

Kanton moze prenijeti svoje nadleznosti na opéine na svom teritoriju.



Kanton c¢e prenijeti na opcinu na svom teritoriju nadleznosti iz ¢lana V.2.(2.) Ustava Federacije, ako to
opCina zahtijeva.

Kanton ¢e utvrditi izvore i nacin finansiranja za prenesene nadleznosti.

Kantonalna vlast ¢e, u okviru prenesenih nadleznosti, obavljati upravni nadzor nad radom opcinskih tijela
vlasti.

Clan 20.

Prilikom donosSenja propisa koji se odnose na lokalnu samoupravu Kanton je duzna na odgovarajuci nacin
konsultovati opcinske vlasti.

V. STRUKTURA ZUPANIJSKE VLASTI

A) ZAKONODAVNA VLAST ZUPANIJE

SKUPSTINA ZUPANIJE

1. Opce odredbe

Clan 21.

Zakonodavno tijelo Kantona je Skupstina Kantona (u daljem tekstu: «Skupstina») koja je jednodomna.

Clan 22.

Skupstina Kantona se sastoji od 50 poslanika.

Clan 23.

Nacionalna struktura poslanika u Skupstini odrazava nacionalnu strukturu stanovniStva u Kantonu u
skladu sa izbornim zakonom.



Clan 24.

Poslanici u Skupstini imaju dvogodisnji mandat.

Clan 25.

Poslanike za Skupstinu Kantona biraju biraCi na demokratskim i neposrednim izborima, tajnim glasanjem
na cijelom teritoriju Kantona u skladu sa Ustavom i Zakonom.

Clan 26.

Prije svakih izbora, svaka registrirana stranka koja sudjeluje na izborima objavljuje izbornu listu
kandidata.

Poslanici u Skupstini Kantona bit ¢e birani sa vrha liste te stranke prema broju dobivenih glasova.

Zamjene za poslanike vrse se od osoba koje slijede sa ostatka vrha liste.

Clan 27.

Svaka osoba s pravom glasa moZze biti birana za poslanika u Skupstini Kantona.

Nespojive su funkcije poslanika u Skupstini Kantona s funkcijom predsjednika Kantona, zamjenika
predsjednika Kantona i Clanova Vlade, zamjenika ministra, te sudije sudova Kantona kao i drugih funkcija
odredene zakonom.

Clan 28.

Skupstina Kantona prvi put biti ¢e sazvana najkasnije 10 dana nakon objavljivanja rezultata izbora.

Clan 29.

Skupstina donosi poslovnik o svom radu.



Clan 30.

Skupstina Kantona ima predsjednika i zamjenika predsjednika, koji se biraju izmedu poslanika Skupstine.
Predsjednik i zamjenik predsjednika Skupstine ne mogu biti iz istog konstitutivnog naroda.

Clan 31.

Skupstina Kantona zasjeda javno, osim u izuzetnim okolnostima predvidenim njenim poslovnikom.
Skupstina Kantona objavljuje izvjestaj o zasjedanjima i odlukama.

Clan 32.

Kantonalni propisi stupaju na snagu kao Sto je u njima utvrdeno, ali po pravilu ne prije nego $to budu
objavljeni u sluzbenom glasniku Kantona.

Kantonalni propisi mogu se objavljivati i u sluzbenom glasilu Federacije.

Clan 33.

Poslanici u Skupstini imaju pravo na naknadu u skladu sa zakonom Kantona.

Clan 34.

Poslanici Skupstine Kantona nece biti krivicno gonjeni niti odgovorni u gradanskom postupku za djela
ucinjena u vrsenju svoje duznosti.

Nijedan poslanik nece biti pritvoren ili lien slobode od bilo kog organa vlasti u Federaciji, bez odobrenja
Skupstine Kantona.

2. ODLUCIVANJE U SKUPSTINI KANTONA

Clan 35.



Skupstina Kantona moZe zasjedati ako njoj prisustvuje vecina poslanika.

Odluke u Skupstini donose se natpolovicnom vecinom prisustvo na sjednici Skupstine, ukoliko nije
drukdcije utvrdeno ovim Ustavom ili Poslovnikom Skupstine.

Clan 36.

Skupstina dvotrecinskom vecinom:
a) priprema i usvaja ustav Kantona,
b)  donosi zakon o prenoSenju nadleznosti Kantona na opcinsku ili federalnu vlast,

c) smijenjuje guvernera i zamjenika guvernera Kantona, ukljucujuci veéinu bosnjackih poslanika i vecinu
hrvatskih poslanika.

Clan 37.

Odluke koje se ticu vitalnih interesa bilo kog od konstitutivnih naroda u Kantonu zahtijevaju saglasnost
vecine poslanika u Skupstini, ukljucujuéi vecinu bosnjackih i ve¢inu hrvatskih poslanika.

Primjena odredbe iz stava 1. ovog ¢lana moze se zahtijevati ve¢inom glasova bosnjackih ili hrvatskih
poslanika prisutnih na sjednici.

Ukoliko je vedina preostalih poslanika protiv primjene odredbe iz stava 1. ovog ¢lana osnovace se
zajednicka komisija bosnjackih i hrvatskih poslanika radi razrjeSenja tog pitanja.

Ako komisija nije u mogucnosti to pitanje razrijesiti u roku od sedam dana od pozivanja na odredbu iz
stava 1. ovog €lana, pitanje ¢e po hitnom postupku rijesiti najviSi sud Kantona, ukoliko je to pitanje u iskljucivoj

nadleznosti Kantona.

Ako to pitanje nije u iskljucivoj nadleznosti Kantona, odluku donosi najvisi sud Kantona uz moguc¢nost
Zalbe Ustavnom sudu Federacije.

Postupak pred sudom iz stava 3. i 4. ovog Clana uredit ¢e se posebnim zakonom.

Clan 38.



Kada guverner Kantona, uz saglasnosti sa zamjenikom guvernera Kantona, utvrdi da Skupstina nije u
mogucnosti donijeti propis po postupku iz ¢lana 37. ovog Ustava, utvrduje uz saglasnost sa zamjenikom
guvernera Kantona, prijedlog tog propisa, i upucuje ga Vladi Kantona da ga donese u roku od 7 dana.

Propis iz stava 1. ovog Clana ostaje na snazi najduze 60 dana.

Ako Vlada u roku od 7 dana ne donese propis iz stava 1. ovog c¢lana, guverner i zamjenik guvernera ¢e
ovaj prijedlog proglasiti vazeéim.

Ukoliko Skupstina u roku od 60 dana od dana proglasenja propisa iz stava 1. ovog ¢lana ne usvoji ovaj
propis, guverner Kanton, uz saglasnost zamjenika guvernera, moze raspustiti Skupstinu, s tim da se Skupstina ne
moZe raspustiti u razdoblju od Sest mjeseci od prvog sazivanja.

Guverner uz saglasnost zamjenika guvernera raspusta Skupstinu kad ona ne usvoji budZet Kantona
najkasnije 90 dana od pocetka budZetske godine.

3. NADLEZNOSTI SKUPSTINE KANTONA

Clan 39.

Skupstina Kantona:
a) priprema i usvaja Ustav Kantona;
b) bira i smjenjuje guvernera i zamjenika guvernera Kantona;
c) potvrduje imenovanje Vlade Kantona;
d) bira sudije kantonalnih sudova;
e) utvrduje nadleznosti kantonalnih i opéinskih sudova;
f) donosi zakone i ostale propise za izvrSavanje kantonalnih nadleznosti;
g) usvaja budZet Kantona i donosi zakone o oporezivanju i na druge nacine osigurava potrebito finansiranje;

h) provodi istrage i u tu svrhu moZe zahtijevati pribavljanje dokaza u vidu isprava i iskaza svjedoka, ne
ulazeci u nadleznosti sudova;

i) donosi Poslovnik Skupstine;

i) bira poslanike Kantona u Dom naroda Parlamenta Federacije iz reda poslanika Skupstine, u skladu sa
Ustavom Federacije;

k)  vrsi druge poslove iz svog djelokruga kao i one koje su joj povjerene;

1) odobrava zakljucivanje medunarodnih sporazuma sa drzavnim i medunarodnim organizacijama, uz
saglasnost Parlamenta Federacije.



B. IZVRSNA VLAST KANTONA

Clan 40.

Izvrdnu viast Kantona Cine guverner, zamjenik guvernera i Vlada Kantona.

1. Guverner i zamjenik guvernera kantona

Clan 41.

U izboru guvernera i zamjenika guvernera Kantona, Klub hrvatskih zastupnika i Klub bosnjackih
zastupnika odvojeno kandidiraju po jednu osobu.

Izbor guvernera i zamjenika guvernera zahtijeva prihvacanje oba kandidata zajednicki vec¢inom glasova
bosnjackih poslanika i ve¢inom glasova hrvatskih poslanika.

Ukoliko zajednicka kandidatura ne dobije potrebnu vecinu, klubovi ée ponovno razmotriti kandidaturu za
guvernera i zamjenika guvernera Kantona.

Clan 42.

Izabrane osobe ¢e naizmjenic¢no, po jednu godinu, biti guverner kantona, a zatim zamjenik guvernera u
razdoblju od dvije godine

Guverner i zamjenik guvernera Kantona ne moze vrsiti tu funkciju viSe od dva uzastopna dvogodiSnja mandata.

Guverner kantona, predsjednik Skupstine Kantona i predsjednik Vlade Kantona ne mogu biti istovremeno
iz istog konstitutivnog naroda.

Clan 43.



Ukoliko guverner ili zamjenik guvernera umre, bude smijenjen ili prema mislienju Vlade Kantona
usvojenom konsenzusom, trajno nije u mogucnosti izvrSavati svoje ustavne duznosti koje proizilaze iz njegovog
polozaja, postupak predviden u Clanu 41. ovog Ustava provesce u roku od trideset dana klub poslanika koji je
kandidirao osobu koja se zamjenjuje da bi se popunilo upraznjeno mjesto do kraja zapoCetog mandata.

Guverner ili zamjenik guvernera Kantona obavljate obje funkcije tokom perioda predvidenog u
prethodnom stavu ako, prema misljenju Vlade Kantona usvojenom konsenzusom, ovaj drugi odredeno vrijeme
nije u mogucnosti izvrsavati svoje duznosti.

Ukoliko oba mijesta ostanu upraZznjena, predsjednik Skupstine Kantona obavljace obje funkcije za
potrebni period.

Clan 44.

Guverner i zamjenik guvernera predstavljaju Kanton u okviru Ustavom i zakonom utvrdenih nadleznosti.

Clan 45.

Guverner Kantona je nadlezan za:
a) imenovanje Vlade Kantona,
b) predlaganje sudaca kantonalnih sudova,
c) proglasenje zakona koje donosi Skupstina Kantona,

d) davanje pomilovanja za djela utvrdena kantonalnim zakonom, osim za ratne zlocine, zloCine protiv
Covjecnosti i genocida,

e) podnoSenje zahtjeva Ustavnom sudu Federacije, u skladu sa clanom IV.C.10.(2) (b) i (d) Ustava
Federacije,

f) razmatranje izvjeS¢a ombudsmana i osiguranje saradnje organe Kantona s ombudsmanima,

g) provedenje politike i izvrSavanje propisa Kantona ukljucujuéi osiguranje izvrSavanja odluke kantonalnih
sudova i sudova Federacije,

h)  davanje preporuka i inicijativa iz oblasti kantonalnog zakonodavstva,

i) staranje o ostvarivanju suradnje s tijelima Federacije,

i) potpisivanje medunarodnih sporazuma u ime Kantona,

k)  za druga pitanja utvrdena ovim Ustavom i zakonom Kantona, kao i poslove koje mu povjeri Skupstina.

Clan 46.



Guverner u saglasnosti sa zamjenikom guvernerom imenuje i smijenjuje Vladu, predlaze sudije
kantonalnog suda, te predlaze amandmane na Ustav Kantona.

Clan 47.

Zamijenik guvernera Kantona nadlezan je za:
a)  zamjenjivanje guvernera Kantona u slucajevima navedenim u ¢lanu 45. ovog Ustava,
b) djeluje sa guvernerom Kantona u skladu sa ¢lanom 46. ovog Ustava,
c) izvrSavanje ovlastenja povjerenih od guvernera Kantona ili Skupstine Kantona,

d) pomaganje guverneru Kantona u provodenju politike izvrSavanja kantonalnih propisa.

3. VLADA KANTONA

Clan 48.

Vlada Kantona sastoji se od predsjednika, zamjenika predsjednika i ministara.

Predsjednik i zamjenik predsjednika, te resorni ministri i njihovi zamjenici ne mogu biti iz istog
konstitutivnog naroda.

Vladu cine jednak broj ¢lanova iz reda bosnjackog i hrvatskog naroda kao i odredeni broj ¢lanova koje
Cine ostali.

Clan 49.

Vladu Kantona i zamjenike ministara imenuje guverner Kantona, uz saglasnost zamjenika guvernera
Kantona, a potvrduje Skupstina dvotrecinskom ve¢inom glasova.

Svako upraznjeno mjesto popunjava se istim postupkom.

Clan 50.



Vlada Kantona se moZe smijeniti odlukom guvernera Kantona uz saglasnost zamjenika guvernera ili

izglasavanjem nepovjerenja Vladi dvotrec¢inskom vec¢inom glasova u Skupstini Kantona.

Guverner Kantona smjenjuje ministra i zamjenike ministara na prijedlog predsjednika uz saglasnost

zamjenika predsjednika Vlade.

a)

b)

<)

d)

e)

f)

9)

Clan 51.

Vlada Kantona nadlezna je za:
provodenje kantonalne politike i predlaganje i izvrSavanje kantonalnih zakona i drugih propisa,

izvrSavanje odluka svakog kantonalnog ili federalnog suda i vrSenje svake druge nadleZnosti povjerene
Kantonu od federalne vlasti,

pripremu prijedloga budzeta,
osiguranje saradnje Vlade Kantona i ombudsmana,

nadzor nad istragom i krivitnim gonjenjem u vezi sa krSenjem kantonalnih zakona, kao i nad
kantonalnom policijom,

osiguranje da nacionalna struktura policije odrazava nacionalnu strukturu stanovniStva Kantona, s tim
da nacionalna struktura policije svake opéine mora odrazavati nacionalnu strukturu stanovnistva te
opcine,

vréenje drugih nadleznosti utvrdenih ovim Ustavom ili drugim propisima.

Clan 52.

Vlada je ovlastena donositi uredbe sa zakonskom snagom u vanrednim okolnostima kad Skupstina nije u

stanju djelovati.

Propis donesen u skladu sa stavom 1. ovog Clana prestaje vaziti ¢im prestanu uslovi zbog kojih Skupstina

nije bila u mogucnosti djelovati, a najkasnije 30 dana od njegovog donosenia.

Uredbama iz prethodnog stava ne mogu se derogirati prava i slobode utvrdene Ustavom Federacije i

ovim Ustavom.

Uredbe iz stava 1. ovog ¢lana Vlada donosi dvotrecinskom vecinom ukljucujuéi vecinu glasova ¢lanova

Vlade iz reda hrvatskoga naroda i vecinu glasova ¢lanova Vlade iz reda bosnjackoga naroda.

Clan 53.



Guverner i zamjenik guvernera, predsjednik i zamjenik predsjednika Skupstine, predsjednik i zamjenik
predsjednika Vlade, ministri i njihovi zamjenici ne mogu biti krivicno gonjeni niti odgovorni u gradanskom
postupku za bilo koju radnju ucinjenu u vrsenju svoje funkcije bez prethodnog odobrenja Skupstine Kantona.

C. SUDSKA VLAST KANTONA

Clan 54.

Sudsku funkciju u Kantonu vrse kantonalni i opcinski sudovi.

Clan 55.

Kantonalni sudovi nadlezni su:
- da odlucuju o Zalbama na odluke opcinskih sudova,
- da rjeSavaju u prvom stupnju u krivicnim i gradanskim stvarima utvrdenim zakonom Kantona,
- da odlucuju o slu¢ajevima utvrdenim ovim Ustavom,

- da vrSe druge nadleznosti u skladu sa zakonima Kantona.

Clan 56.

Odluke kantonalnih sudova donesene o Zalbama na odluke opéinskih sudova su pravomocne i izvrSne
osim kada se radi o pitanjima koja se tiCu Ustava Federacije, zakona i drugih propisa Federacije.

Clan 57.

Kada sud rjesava po hitnom postupku po odredbama ¢lana 37. ovog Ustava, duZan je dluku donijeti u
roku od 7 dana.

Clan 58.



Sudska vlast u Kantonu je samostalna i nezavisna i vrsi se na temelju Ustava i Zakona.

Clan 59.

Sudovi u Kantonu osiguravaju jednak polozaj svim strankama u sudskim postupcima.

Clan 60.

Sudski postupci su javni ukoliko za odredene izuzetne situacije zakonom nije drukdije odredeno.

Sve presude javno se objavljuju.

Clan 61.

Skupstina Kantona moZe, u skladu sa zakonom Federacije, propisati dopunska pravila kojima ¢e se
osigurati jedinstvenost postupka i osnovnih nacela pravi¢nosti u sudovima u Kantonu.

U skladu sa pravilima iz prethodnog stava, svaki sud utvrduje svoju unutrasnju organizaciju.

Broj sudaija se utvrduje posebnim propisima.

Clan 62.

Sudije kantonalnih sudova predlaze guverner Kantona u saglasnosti sa zamjenikom guvernera, iz redova
uglednih pravnika, a bira ih Skupstina Kantona veéinom glasova, s tim da nacionalna struktura kantonalnih sudija
sudstva u cjelini odrazava nacionalnu strukturu stanovnistva Kantona.

Clan 63.



Sudije kantonalnih sudova bice u sluzbi do dobi od 70 godina, ukoliko ne podnesu ostavku, ili ne budu
smijenjeni, iz razloga propisanih zakonom, konsenzusom sudija Vrhovnog suda Federacije, odnosno vecinom
glasova bosnjackih i hrvatskih poslanika u Skupstini Kantona.

Uslovi i prestanak sluzbe bit ¢e odredeni posebnim zakonom Kantona.

Place i druge naknade sudija ne mogu biti umanjene tokom njihove sluzbe u sudu Kantona.

Clan 64.

Suci kantonalnih sudova biraju predsjednika suda iz reda sudaca tog suda sukladno zakonu.

VI. OPCINSKE VLASTI

1. Opce odredbe

Clan 65.

U opcini se ostvaruju lokalna samouprava sukladno Ustavu, zakonu i statutu opcine.

Clan 66.

Opdine imaju statut.

Statut opcine i drugi propisi moraju biti u skladu sa Ustavom Federacije, ovim Ustavom i kantonalnim
zakonodavstvom.

Clan 67.



Opcine je nadlezne za vrSenje poslova lokalne samouprave kao i vrSenje poslova koje na njih delegiraju
Kanton ili Federacija.

U vrSenju svojih nadleznosti opcine:

a) preduzima sve potrebne mjere u cilju osiguranja zastite prava i sloboda utvrdenih u Ustavu Federacije i
u instrumentima navedenim u Aneksu Ustava Federacije.

b)  vode racuna o nacionalnoj strukturi stanovnistva opcine.

2. OPCINSKO VIJECE

Clan 68.

Svaka opcina ima opcinsko vijece.

Clan 69.

Broj vije¢nika se utvrduje statutom opcine s tim da ih ne moze biti vise od 30.

Clan 70.

Opcinske vijecnike na demokratski nacin biraju glasaci na izravnim izborima na cijelom podrucju opcine.
Svaki punopravni glasa¢ mogudéi je kandidat za vrSenje duznosti opcinskog vijecnika.

Mandat ¢lanova opcinskog i gradskih vijeca je dvije godine.

Clan 71.

Opcinsko vijece:
a)  priprema i dvotrec¢inskom vec¢inom glasova usvaja statut opcine,
b) organizira izbor predsjednika opcinskog vijeca,

¢) bira i smjenjuje opéinskog nacelnika,



d) usvaja opcinski budZet i donosi propise o oporezivanju i na druge nacCine osigurava potrebno
financiranje koje nisu osigurali kantonalna ili federalna vlast,

e)  donosi poslovnik o svom radu,
f) donosi druge propise o izvrSavanju opcinskih nadleznosti,
g)  vrSidruge poslove u skladu sa zakonom.

Clan 72.

Opcinsko vijece zasjeda javno, osim u izuzetnim uslovima predvidenim poslovnikom i vodi zapisnike o
raspravama i donesenim odlukama.

Clan 73.

Opcinski propisi stupaju na snagu kao Sto je u njima propisano, ali u pravilu ne prije nego Sto budu
objavljeni u sluzbenom glasilu opcine.

Clan 74.

Statutom opcine se utvrduje postupak i nacin izbora predsjednika opéinskog vijeca.

3. OPCINSKI NACELNIK

Clan 75.

Svaka opcina ima opcinskog nacelnika.

Clan 76.



Opcinskog nacelnika bira opcinsko vijece.

Blize odredbe o izboru opcinskog nacelnika se propisuje statutom opcine.

Clan 77.

Nespojive su funkcije opcinskog nacelnika i opcinskog vijeénika.

Clan 78.

Opcinski nacelnik odgovoran je za:

a) provodenje politike izvrSavanja opcinskih propisa i delegiranih ili prenesenih nadleznosti od kantonalne
ili federalne vlasti,

b) osiguranje suradnje opcinskih sluzbenika sa ombudsmanima,

c)  podnoSenije izvieStaja opcinskom vijecu i javnosti o provodenju opcinske politike i svojim aktivnostima,
d) staranje o organizaciji opcinske uprave i njenom radu,

e)  rukovodenje radom opcinskih sluzbi i funkcionera,

f) imenovanje i smjenjivanje opcinskih funkcionera,

g) konsultacije za izbor sudija opcinskog suda,

h)  pripremanje prijedloga koje razmatra opcinsko vijece,

i) izvrSavanje drugih nadleznosti utvrdene zakonom i statutom opcine.

4. OPCINSKI SUDOVI



Clan 79.

Opcinski sudovi osnivaju se zakonom Kantona.

Opcinski sudovi finansiraju se iz budzeta Kantona.

Clan 80.

Opcinski sud se osniva za podrucje opcine. Za dvije ili visSe opc¢ina moZe se osnovati jedan opcinski sud.

Clan 81.

Opcinski sudovi imaju izvornu nadleznost za sve gradanske i krivicne stvari, osim ako Ustavom
Federacije, ovim Ustavom, zakonom Federacije ili Kantona dio izvorne nadleznosti nije prenesen na neki drugi
sud.

Clan 82.

Sudije opcinskih sudova imenuje predsjednik suda Kantona, nakon konsultacije sa opcinskim nacelnikom,
vodedi racuna o srazmjernoj nacionalnoj zastupljenosti uz potvrdu Skupstine Kantona.

Clan 83.

Opcinske sudije bi¢e u sluzbi do dobi od 70 godina Zivota, osim ako ne podnesu ostavku ili ne budu u
skladu sa zakonom smijenjeni konsenzusom sudija suda Kantona.

Izbori, uslovi i prestanak sluzbe sudija opcinskih sudova bi¢e odredeni kantonalnim zakonom.

Clan 84.

Place i ostale naknade sudija ne mogu biti umanjene tokom sluzbe u opéinskim sudovima.

VII. AMANDMANI NA USTAV



Clan 85.

Amandmane na Ustav moZe predlagati guverner u saglasnosti sa zamjenikom guvernera, Vlada Kantona,
vecina poslanika u Skupstini ili ve¢ina bosnjackih ili hrvatskih poslanika u Skupstini Kantona.

PredloZeni amandman na Ustav nece se konacno razmatrati u Skupstini Kantona prije isteka roka od dvije
sedmice nakon Sto je prvi put bio podnesen.

PredloZzeni amandman usvaja se dvotre¢inskom veéinom glasova poslanika u Skupstini Kantona.

Clan 86.

Nijednim amandmanom na Ustav ne moze se ukinuti niti umanjiti nijedno pravo i sloboda utvrdeni u
¢lanu II.A.1.-7 Ustava Federacije, niti promijeniti ovaj ¢lan Ustava.

VIII. USVAJANJE I STUPANJE NA SNAGU USTAVA I PRELAZNA RIESENJA

Clan 87.

Odbornici u svakoj Skupstini opcine izabrani 1990. godine, Ciji su mandati joS uvijek vazeci u najkracem
roku Ce izabrati opcinske organe vlasti u prelaznom periodu u skladu sa Ustavom Federacije i ovim Ustavom.
Tijela vlasti iz stava 1. ovog Clana obavljat ¢e svoju duznost do prvih opcinskih izbora.

Clan 88.

Nijedna osoba, koja sluzi kaznu odredenu od Medunarodnog tribunala za bivSu Jugoslaviju i niti jedna
osoba koja je pod optuznicom Tribunala, a koja se ne pojavi pred sudom, po njegovom pozivu ne moze se
kandidovati ili vrSiti bilo koju javnu funkciju na teritoriji Kantona.

Clan 89.

Objavljeni rezultati popisa stanovniStva iz 1991. godine koristice se u proracunima koji zahtijevaju
podatke o stanovnistvu.

Clan 90.



Ustav Kantona usvojice i proglasiti Skupstina Kantona.
Usvajanje Ustava zahtijeva dvotrecinsku vecinu poslanika u Skupstini Kantona.

Ovaj Ustav stupa na snagu u pono¢ onog dana kada ga usvoji Skupstina Kantona.

Broj: I1I-01-027-01/96 Predsjednik Skupstine

Mostar, 23. decembar 1996. godine Ivan Bender, v.r.

Na temelju Clana 85. stava 3. Ustava Hercegovacko-neretvanskog kantona, Skupstina Hercegovacko-
neretvanskog kantona na sjednici odrzanoj dana 13. septembra 1997. godine usvojila je sljedeci

AMANDMAN 1

na Ustav Hercegovacko-neretvanskog kantona

U ¢lanu 4. rijeci «gradovima i», dodaju se prije rijeci «opéinama».

U Clanu 13. rije¢ «gradova», dodaje se prije rijeci «i opina».

U Clanu 14. rije¢ «grad», dodaje se prije rijeci «i opcina» (3x).

U ¢lanu 19. stav 1. rijeci «gradove i», dodaju se prije rijeci «opéine».

U Clanu 19. stav 4. rijeci «gradskih i», dodaju se prije rijeci «opcinskih».

U clanu 20. rijeci "gradsku upravu i", dodaju se prije rijeci "lokalnu", a rije¢i "gradske i", dodaju se prije
rijeci "opcinske".

U ¢lanu 36.b) rijec "gradsku", dodaje se prije rijeci "opéinsku".

Dodaje se novi Clan 42. stav 4. koji glasi:



"Guverner Hercegovacko-neretvanskog kantona i gradonacelnik Grada Mostara ne mogu biti iz istog
konstitutivnog naroda. Imenovanje gradonacelnika i njegovog zamjenika izvrsice se istovremeno sa

imenovanjem guvernera i njegovog zamjenika".

Iza ¢lana 64. dodaju se nove glave V.A. i V.B. koje glase:

"V.A GRADSKE VLASTI

Clan 64a.

(1) Za podrudje dvije ili vise opcina koje su urbano i teritorijalno povezane svakodnevnim potrebama
gradana, uspostavlja se grad kao jedinica lokalne samouprave, sukladno Federalnom ustavu i zakonu i ovom

Ustavu.

Odgovornost grada obuhvacaju:

finansije i poreznu politiku sukladno federalnim i kantonalnim zakonima,

zajednicku infrastrukturu (voda, struja),

urbanisticko planiranje gradskih potreba,

javni promet,

druga ovlastenja koja gradu prenesu opcine ili povjeri kanton.

(2) Grad ima statut uskladen federalnom Ustavu, ovom Ustavu i kantonalnim zakonima.

(3) Grad ima gradsko vijece Ciji sastav Cini jednak broj vijecnika iz svake opcine, a broj vije¢nika, postupak izbora

i trajanje mandata utvrduje se statutom.

Gradsko vijece ne moze imati manje od 15, a niti viSe od 30 vijecnika.

U slucaju Grada Mostara, Gradsko vijee nastavice raditi sa postojec¢im brojem vije¢nika, s tim da ¢e se broj
vijecnika uskladiti odredbama prethodnog stavka, najkasnije do slijedecih lokalnih izbora.

O specifi¢nostima, ukljucujuci SredisSnju zonu Grada Mostara vodit ¢e se racuna pri utvrdivanju broja vijecnika i
postupka njihovog izbora.

(4) Gradsko vijece:



priprema i dvotrecinskom vec¢inom usvaja statut grada,
bira gradonacelnika,
donosi budzet grada,

donosi propise u izvrSavanju prenesenih ovlasti i vrsi druge ovlasti utvrdene statutom.

(5) Odgovornost gradonacelnika je:

imenovanje i smjenjivanje gradskih funkcionera,

provedba gradske politike i izvrSavanje gradskih propisa,

osiguranje saradnje gradskih funkcionera s ombudsmanima,

podnosenje izvjestaja gradskom vijecu i javnosti o provedbi gradske politike.
(6) Grad ostvaruje svoje prihode sukladno zakonu.

"V.B.GRAD MOSTAR
Clan 64B)

(1) Grad Mostar Cine Sest opcina i SrediSnja zona koja nije opcina, ali je pod upravom Gradskog vije¢a sukladno

odredbama Rimskog sporazuma.

Granice Sest gradskih opcina i SrediSnje zone su utvrdene Statutom Grada od 07. februara 1996. godine.

(2) Odgovornosti Grada Mostara obuhvacaju:

finansije i poreznu politiku, sukladno zakonima Federacije i kantona,
urbanisticko planiranje,

infrastrukturu (voda, struja),

gospodarsku politiku, sukladno zakonima Federacije i kantona,
javni promet, ukljucujuci zeljeznicku stanicu,

Mostarski aerodrom,

druge ovlasti koje gradu prenesu opcine ili povjeri kanton.



(3) Grad Mostar ima Gradsko vijece Ciji sastav Cine vijecnici iz svake opcine, a broj vijecnika, postupak izbora i
trajanje mandata utvrduje se statutom.

Gradsko vijece Grada Mostara ima jednak broj mjesta za predstavnike iz reda hrvatskoga naroda, bosnjackoga

naroda i ostalih".

Amandman II

Clan 22. Ustava Hercegovacko-neretvanskog kantona mijenja se i glasi:

"Skupstina kantona sastoji se od 30 poslanika".

Amandman III

U ¢lanu 9. stav 1., tacka b), dodaju se rijeci:
"gradu ili" prije rijeCi "opCini".

Amandman 1V

Clan 20., izmjenjen amandmanom 1. mijenja se i glasi:

"Kanton je duzan konsultovati se sa gradskim i opcinskim organima vlasti na odgovarajuéi nacin kada donosi

propise koji se odnose na lokalnu samoupravu".
Amandman V
Clan 42. stav 4. izmjenjen amandmanom I se brige.
Amandman VI
Clan 51. stav 1. tacka f) mijenja se i glasi:
"f) osiguranje da nacionalna struktura policije odrazava nacionalnu strukturu stanovnistva kantona, sa tim da
nacionalna struktura policije svake opcine odnosno grada odrazava nacionalnu strukturu stanovnistva tog grada ili

opcine."

Amandman VII



Poglavlje V.A. izmijenjeno amandmanom I se brise.

Amandman VIII

Poglavlje V.B. izmijenjeno amandmanom I se stavlja van snage i zamjenjuje se novim poglavljem V.A
koje glasi:

"V.A. Organizacija Mostara

1) U Hercegovacko-neretvanskom kantonu, Grad Mostar se organizuje kao jedna teritorijalna jedinica uprave i

lokalne samouprave.

2) Grad Mostar ima mjerodavnosti opcine, osim ako zakonom nije drugacije propisano.

3) Organizacija Grada Mostara se regulira zakonom i Statutom Grada Mostara. Statutom se odreduju gradska
podrucja u kojima gradska uprava ima svoje podruznice iskljucivo u svrhu pruzanja usluga gradanima u njihovom
okruzenju. Statutom se odreduje broj gradskih podrudja.

4) Gradska podrucja su izborne jedinice. Statutom se odreduje sastav Gradskog vijeca, a izborni postupak se
regulira Izbornim zakonom Bosne i Hercegovine i Statutom na nacin koji moZe odstupati od uslova propisanih u

¢lanu VI.A Ustava Federacije Bosne i Hercegovine.

5) Postupak donoSenja odluka se odreduje Statutom Grada Mostara. Izuzetno od odredbi bilo kojeg zakona koji
propisuje postupke glasanja, Statutom Grada Mostara moze se odrediti poseban postupak glasanja Gradskog

vijeca za usvajanje odredenih odluka.

6) Vitalni nacionalni interesi konstitutivnih naroda su zasti¢eni u Gradu Mostaru. Pitanja od vitalnog nacionalnog
interesa su definisana u ¢lanu IV.A.17.a Ustava Federacije Bosne i Hercegovine, pod uslovom da su klubovi
poslanika iz ¢lana IV.A.17.a, u svrhu Grada Mostara, oni klubovi poslanika koji su odredeni Statutom Grada
Mostara. Postupak zastite vitalnih nacionalnih interesa se reguliSu Statutom Grada Mostara. Taj postupak
ukljuCuje moguénost upucivanja pitanja od vitalnog nacionalnog interesa Ustavnom sudu Federacije Bosne i
Hercegovine sukladno postupku predvidenom u ¢lanu IV.A.18.a) tacke 5. do 8. Ustava Bosne i Hercegovine, u
slu¢aju da se ne moze do¢i do dogovorenog riesenja.

7) Samo vijecnici izabrani u Gradsko vije¢e mogu biti birani za gradonacelnika Grada Mostara. Gradonacelnika
bira i smjenjuje dvotrecinska vecina izabranih vije¢nika u skladu sa Statutom Grada Mostara.

8) Konstitutivni narodi i Ostali su proporcionalno zastupljeni u gradskoj upravi. Takva proporcionalna

zastupljenost se osniva na popisu iz 1991. godine, dok se Aneks 7 u potpunosti ne sprovede, sukladno ¢lanu

IX.11.a Ustava Federacije Bosne i Hercegovine."

Amandman IX



U Clanu 70. stav 3. mijenja se i glasi:

"Mandat ¢lanova Opcinskog vijeca je Cetiri godine."

Amandman X

U ¢lanu 71. tacka c) brise se.

Amandman XI

Clan 76. mijenja se i glasi:

"Op¢inskog nacelnika biraju demokratskim putem, biraci na neposrednim i tajnim izborima na cijelom podrudcju
Op¢ine na nacin utvrden zakonom."

Amandman XII

U ¢lanu 77. dodaje se stav 2. koiji glasi:

"Opcinski nacelnik i predsjedavajuci Opcinskog vijec¢a u opéinama ili opéinskim vijecima viSenacionalnog sastava
ne mogu biti iz reda istog konstitutivhog naroda, odnosno iz reda Ostalih, izuzev u onim op¢inama u kojima jedan

konstitutivni narod cine vise od 80 % stanovnika, prema posljednjem popisu stanovnistva u Bosni i Hercegovini."

Na osnovu ¢lana 85. Ustava Hercegovacko-neretvanskog kantona (,,Sluzbene novine HNK” broj: 2/98,
3/98, 4/00 i 7/04), Skupstina Hercegovacko-neretvanskog kantona na sjednici odrzanoj 02.08.2021.
godine usvojila je sljedece Amandmane na Ustav Hercegovacko-neretvanskog kantona:

Amandman XllI



U ¢lanu 1. iza rijeci: ,Hrvati“, brise se slovo ,,i“ te dodaje zarez, a iza rijeci ,,BoSnjaci”, brisSe se zarez, a
dodaju rijeci ,,i Srbi”.

Amandman XIV

U ¢lanu 7. stav 2. brise se tacka i dodaju rijeci ,,i ve€inu glasova srpskih poslanika“.

Amandman XV
U ¢lanu 8. stav 1. mijenja se i glasi ,,Sluzbeni jezici Kantona su bosanski, hrvatski i srpski jezik.”

U stavu 2. istog ¢lana briSe se tacka i dodaju se rijeci ,,i €irilica.”.

Amandman XVI

U ¢lanu 85. stav 1. mijenja se i glasi ,,Amandmane na Ustav mozZe predlagati Vlada Kantona, veéina
poslanika u Skupstini ili vec¢ina hrvatskih ili bosnjackih ili srpskih poslanika u Skupstini“.

Amandman XVII

U clanu 18. stav 2. brise se tacka na kraju stava i dodaju se rijeci ,i ve€inu glasova srpskih
poslanika.”.

Amandman XVIil

U ¢lanu 52. stav 4. briSe se tacka na kraju stava i dodaju se rijeci ,,i ve€inu glasova ¢lanova Vlade iz
reda srpskog naroda.”.

Bosna i Hercegovina

Federacija Bosne i Hercegovine
Hercegovacko — neretvanski kanton
SKUPSTINA

Broj: 02-01-170/21

Mostar, 02.08.2021. godine

PREDSJEDAVAJUCI

Serif Spago






